
LÄÄʹDDJÂNNMEST LIJ TÅʹLǨ 
ÕHTT JIEʹTTNÂÂMAR 

112 
NÄÄÍT TÅÅIMAK: 

ǨIRRSALLAŠ JIEʹTTVUEʹǨǨ? —SOÍ TTE112—VAʹSTTED KÕÕČČMÕÕŽŽID 

Jieʹttnââmra vaʹstteet 
”Hätäkeskus - Nödcentralen” 
Jieʹttnââmra soiʹttjet tåʹlǩ ǩirrsallaš jieʹttvuõʹjjin, 
ko pääiʹǩ ool taarbšet vieʹǩǩteei veʹrǧǧniiʹǩǩid. 
Lääʹddjânnmest jieʹttnââmra vaʹsttad škooultõõzz 
vuäǯǯam staanvuõttveʹrǧǧneǩ. 

Jieʹttnââmra vuäitt soiʹttjed še sim-koortʼteʹmes 
teʹlfoonâst leʹbe ålggjânnamlaž teʹlfonõhttmest 
vuʹvddnââmartää. 

Jieʹttkõõskõõzzi õõlǥtemvuõttân lij 
Lääʹddjânnmest kääzzkâʹstted lääddas da ruõccâs. 
Jeeʹres ǩiõli õhttvuõđâst jieʹttkõõskõskooʹcci 
vuäitt väʹldded veäkka tuʹlǩǩeemkääzzkõõzz, da 
teʹl jieʹttsååit soiʹttjeei âlgg vueʹrdded liinjâst 
vuäʹnkõs poodd. 

Soiʹtte jieʹttnââmra 112 ǩirrsallaš 
jieʹttvueʹjjest 

• ko teâđak leʹbe kaaddčõõđak, što jiõgg, 
tiõrvâsvuõtt, jällmõš leʹbe pirrõs lij vaar 
vueʹlnn 
• ko haaʹlääk iʹlmmted pååʹlsa, što reäkkõs lij 
šõddmen leʹbe 
• ko taarbšak pääiʹǩ ool ǩirrsallaš 
vuõsshååid, pååʹlez, čackkeemkååʹdd leʹbe 
sosiaalkååccmõõžž vieʹǩǩ. 

Jieʹttnââmar puäst- leʹbe jääutai ââʹnnmest 
vueiʹtet raŋsted. Tuʹšš såitt sätt äjjnâʹtted 
jeäʹđest åårrai oummu veäʹǩǩvuäǯǯmõõžž 
tuõttšõs seuʹrrjõõzzivuiʹm. Jõs leäk pannaainâs 
vueʹjj ǩirrsallašvuõđâst, soiʹtte teʹl jieʹttnââmra 
112. Soiʹtte jiõčč, jõs vuäitak. Vääʹlteei 

oummu soiʹttjem såitt äjjnâtt vieʹǩǩ pääiʹǩ ool 
puättmõõžž. 

Jieʹttkõõskõs-stroiʹttel neʹttpååʹštaddrõõzzid ij 
vueiʹt tuejjeed jieʹttiʹlmmtõõzz. 

Jeäʹl soiʹtte jieʹttnââmra 112 

• kõõččâm leʹbe teâđstõõllâm diõtt 
• heämmõsvuõʹjjin, koin ni ǩii ij leäkku vaar 
vueʹlnn 
• ǩirrsateʹmes vuõʹjjin 

Jeeʹres jieʹttkõõskõskääzzkõõzz 
Jieʹttiʹlmmtõõzz vuäitt tuejjeed Lääʹddjânnmest 
teʹksttsaaǥǥin še. Jieʹtt-teʹksttsaakk-kääzzkõs 
toiʹmmai lääddas da ruõccâs. Kääzzkõs 
kaiʹbbai pååđ rekisterõõttmõõžž. Vuäʹppõõzzid 
rekisterõõttmõʹšše kaaunak 112.fi-seeidast 
lääddas da ruõccâs. 

112 Lääʹddjânnam -suåvldõs tuu staanân 

Jieʹttkõõskõs-strooiʹtel puuʹtat mobiilsuåvldõõzz 
112 Suomi, koon vuäitt laaddâd suåvldõskaaupin 
määustää. Suåvldõõzzâst lie koumm ǩiõl: 
lääʹddǩiõll, ruõccǩiõll da eŋgglõsǩiõll. 

Ko jieʹttsååit soiʹttai suåvldõõzzâst, tuu sâjjõsteâtt 
mâânn jieʹttkõõskõʹsse automaattlânji. Tõt 
jåʹttlâtt jieʹttsååitai ǩiõttʼtõõllmõõžž da vieʹǩǩ 
siltteet vuõltteed pääiʹǩ ool ââldmõs vueiʹtlvaž 
juâkksest. 

Lââʹssteâđaid Jieʹttkõõskõs-stroiʹttel kääzzkõõzzin 
vuäǯǯak 112.fi-seeidast lääddas, ruõccâs da 
eŋgglõsǩiõʹlle. 


